Әдіснамалық түсініктемелер
Еңбекақы статистикасында пайдаланатын негізгі анықтамалар

Жалақы статистикасы жалдамалы қызметкерлер еңбекақысының орташа деңгейінің шамасы, оның өзгерістерінің үдерісі мен заңдылығын, құрылымдық сипаттамасын, өңірлік, гендерлік айырмашылықтары мен еңбекақы деңгейіне, оның саралануы мен серпініне әсер ететін басқа да ерекшеліктерді көрсетеді. 

Жалақы – бұл экономикалық тұрғыдан белсенді халықтың, атап айтқанда жалдану бойынша жұмыс істейтін адамдар табысының едәуір бөлігінің басты нысаны болып табылады. Қазақстан Республикасының Еңбек кодексіне сәйкес жалақы - ол еңбегі үшін оның күрделiлiгiне, санына, сапасына байланысты төленетiн сыйақы (табысы).  

Жалақы деңгейі туралы ақпарат осы санаттағы жұмыс күшінің жұмыс және тұрмыс жағдайларын, материалдық ахуалын бағалау үшін маңызды. Орташа жалақы туралы ақпаратқа қажеттілік экономикалық-әлеуметтік дамуды жоспарлауда, қазыналық саясатты және табысты реттеу саясатын әзірлеуде, ең төменгі жалақы деңгейін  белгілеу үшін және т.б. қажет. Бұл ақпарат экономикалық қызмет түрлерінің барлық салаларында, сондай-ақ тұтастай экономикада тең дәрежеде мәнді және маңызды. Орташа жалақының көрсеткіші экономиканың ресми секторындағы зерттеулерге негізделеді және бейресми секторда жұмыспен қамтылған адамдардың табысы есепке алынбайды.

«Жалақы (жұмысақы)» түсінігіне Халықаралық Еңбек Ұйымының (ХЕҰ) анықтамасы бойынша белгілі бір уақыт аралығында орындалған жұмысы мен жұмыс істеген уақытына жалдамалы қызметкерлерге заттай және ақшалай төленетін төлемдер, сондай-ақ жұмыстан тыс уақытқа төленетін өтемақылар жатады, мысалы, жыл сайынғы демалыстар, басқа да ақы төленетін демалыстар немесе демалыс күндері.

ХЕҰ стандарттарына сәйкес еңбекақының негізгі төрт тобын бөліп көрсетеді: 

Тікелей жалақы және жалақы – мерзімді мөлшерлемемен жұмыс істейтіндердің негізгі мерзімді жалақысы, ынталандырушы қосымша төлемдер, мерзімнен тыс, түнгі уақыттағы және демалыс күндердегі жұмысы үшін қосымша төлемдер, қауіпті және зиянды еңбек жағдайларына қосымша төлемдер, аудандық үстеме ақылар. Сондай-ақ, еңбек өтілі немесе ерекше біліктілігі үшін қосымша төлемдер, жауапкершілігі үшін қосымша төлемдер, тұрмыс құнына өтемақылар және басқа да жүйелі сыйлықақылар жатады. Бұл топтама жалақы алатындар үшін, яғни кесімді және мерзімді жұмысшыларға қолданылады.
Жұмыс істемейтін уақыт ақысы – жыл сайынғы демалыстар, ақы төленетін мемлекеттік мерекелер және басқа да жұмыс істемейтін уақыт үшін қызметкерлерге тікелей жалақы, жұмыс берушімен төленетін төлемдер, мысалы, отбасы мүшелерінің туылуы немесе қайтыс болуымен, некеге тұрумен, кәсіподақ жұмысымен, отбасылық міндеттермен, сайланбалы органдағы жұмысымен және т.с.с. байланысты тікелей төлемдер. Тікелей төлемдерге, сондай-ақ қызметкерлер үшін жұмыс беруші сатып алған жолақы билеттері жатады. Жұмыстан босату бойынша жұмыстан шығардағы берілетін жәрдемақы бұл топқа жатпайды.

Сыйлықақы мен сыйақы (сыйлықтар) – маусымдық, жылдық және біржолғы сыйлықақылар, қалыпты ақыдан тыс демалысқа қосымша төлемдер, пайдаға қатысу. Еңбек шартына және орындаған жұмысына сәйкес тұрақты негізде (мысалы, 1 айда бір рет немесе жалақы төлемдері кезінде) төленетін сыйлықақыларға жұмыс істемеген уақыты үшін төленетін еңбекақы да жатады.
Заттай төлемдер – өнімдер (тауарлар), отын, тегін немесе қаражаттандырылған тұрғын үй түріндегі заттай төлемдер. Қызметкерлерге заттай төлемдер жеке тәртіпте жүргізіледі, әдетте, оларды табыс толықтырады. Оларға қаражаттандырылған немесе тегін медициналық қызмет көрсету және әлеуметтік қорғау жүйесі шеңберінде осыған ұқсас төлемдер жатпайды.

ХЕҰ ұсынысы бойынша орташа жалақы деңгейі туралы деректер (орташа жылдық немесе орташа айлық) жалақының жалпы қорын зерттеумен қамтылған адамдар санына және қарастырылып отырған кезеңдегі айлар санына бөлу жолымен алынады. Осыған ұқсас, сағаттап, күндік немесе апталық жалақы туралы деректер жалақы қорын базалық кезеңдегі (нақты жұмыспен өтелген немесе ақы төленген) жұмыс сағаттарының жалпы санына бөлумен анықталады.

Жалақы деңгейі туралы деректердің статистикалық қатары атаулы көрсеткіштер, яғни ұлттық валютаның абсолютті сандарымен немесе индекстері түрінде қалыптастырылады.

Жалақы индексі – бұл құралдар көмегімен жалақының серпіні немесе трендісі бағаланады. Еңбекақының екі индексі бар: атаулы және нақты.

Атаулы жалақы индексі – есепті кезеңде базистік кезеңмен салыстырғанда жалақының өзгеруін сипаттайтын салыстырмалы көрсеткіш.

Нақты жалақы индексі – есепті кезеңдегі бағаның өзгеруін ескере отырып базистік кезеңмен салыстырғанда атаулы жалақының өзгеруін сипаттайтын салыстырмалы көрсеткіш. Атаулы жалақының сатып алу қабілетін сипаттайды. Атаулы жалақы индексін тауарлар мен қызметтердің тұтынушылық бағасының индексіне бөлу жолымен анықталады (3.8):

мұнда,

Ir ‑ нақты жалақы индексі;

Iw ‑ атаулы жалақы индексі, %;

Ip ‑ тұтынушылық бағасының индексі, %.

Екі индекс те бір және сол уақыт кезеңіне жатады.

Экономикалық қызметте нақты жалақы жалдамалы қызметкерлер жалақысының сатып алу қабілеттілігінің басты көрсеткіші ретінде және осы қызмет барысында орындалатын нақты жұмысынан тәуелсіз оның табысы деңгейінің баламы ретінде қаралады. Еңбек статистиктерінің 8-ші Халықаралық Конференциясында қабылданған (1954ж, ХЕҰ) қарарында келесі ұғымдар келтіріледі: «нақты жалақы» - бұл жалақы есебіне берілетін немесе жалақыға алуға болатын тауарлар мен қызметтер. Осы анықтама нақты жалақыны есептеу және оны уақыт немесе әр түрлі елдермен және өңірлермен салыстыру үшін қолайлы қорды  ұсынады. Нақты жалақыны есептеу үшін мыналар қажет:

‑
ақшалай тұлғалаудағы жалақы мөлшері; 

‑
қызметкерлер неғұрлым жиі алатын тауарлар мен қызметтер бағасының қатары;

‑
қызметкерлердің тұтыну құрылымы туралы деректер. 

Нақты жалақы статистикасы бастапқы статистика болып табылмайды. Бұл – жалақы мен бағаның статистикалық бастапқы деректердің екі типін біріктіру нәтижесі. Осылайша тұтыну тауарлары мен қызметтері бағасының өзгеруі нәтижесінде нақты елдегі жалақының сатып алу қабілетінің серпінін байқау үшін жалақы және тұтынушылар бағасының индексі туралы деректер пайдаланылады.

Жұмыспен қамту, еңбек өнімділігі, табыс және тұтыну сияқты басқа экономикалық өзермелілер жүйесінде, нақты жалақы индексі маусымдық ауытқуларды, экономикалық белсенділік циклдерін зерттеу, сондай-ақ экономикалық жоспарлау және болжау үшін ерекше құндылықты білдіреді.   

Ұжымдық келіссөздер және жалақыны индекстеуді жүргізу барысында қызметкерлер (кәсіподақ) мен жұмыс берушілердің басты мақсаты, әсіресе, жоғары инфляция кезеңінде жалақының сатып алу қабілетінің сақталуына алып келеді. Бұл мақсатқа жалақыны тұтынушылық баға индексіне байланыстыру және әртүрлі өңірлерде немесе әртүрлі уақыт кезеңіндегі тұрмыс құнындағы айырмашылықтардың орнын толтыру жолымен жиі қол жеткізіледі.  

Халықаралық деңгейде уақыты бойынша әр түрлі елдердегі нақты жалақының өзгеріс серпінінің салыстырмалы талдауы жеткілікті деңгейде объективті болуы мүмкін, себебі индекстер валютаның айырбастау бағамына және құндылығына қатысты ауытқулардың әсеріне ұшырамайды.

Еңбек статистиктерінің 12-ші Халықаралық конференциясының (1973ж., ХЕҰ) Қарарына сәйкес қысқа мерзімді қажеттіліктерді қанағаттандыру үшін еңбекақы деңгейін байқау бойынша ағымдағы статистикалық бағдарламаларды және жалақыны әр түрлі белгілері бойынша бөлу және құрылым көрсеткіштерін қамтитын ұзақ мерзімді статистикалық бағдарламаларды әзірлеу ұсынылады.

Статистикалық тәжірибеде есептелген жалақы есебінің ұстанымы сақталады. Бұл оның ҰШЖ, қаржы статистикасының (мысалы, есептелген жалақы туралы, ал оның нақты төлемдер туралы емес деректерден басқа анықталатын өзіндік құны) және т.б. көрсеткіштерінің салыстырмалығын қамтамасыз етеді.

Жасырын еңбекақының жалпы көлемін анықтау есептеуді жүргізу және сараптық бағалау (жеке алғанда, үй шаруашылығының барлық қажеттіліктеріне ресми тіркелген табыстар мен жиынтық шығыстарды салыстыру негізінде) көмегімен болуы мүмкін.

Еңбекақы бойынша статистикалық есептілікті құрастыру жөніндегі қысқаша түсініктемелер

Нарықтық экономикадағы жалақының рөлі мен жалақының мәні ең алдымен, еңбек етушілер             әл-ауқатының негізгі көрсеткіштері, кәсіпорындар (жұмыс берушінің) шығындарының өлшемі мен экономика секторы, қызмет түрі, кәсіптер мен өңірлер бойынша бөлу және қайта бөлудің маңызды факторы болып табылатындығымен анықталады.   

Әртүрлі меншік нысанын қалыптастыру, экономиканың мемлекеттік секторын қысқарту және кәсіпорындар мен ұйымдардың құқықтарын ұлғайту жағдайларында мемлекеттің жалақыға тікелей әсер ету саласы көзге көрерліктей шектелген. Оның көптеген қызметтері әртүрлі әлеуметтік төлемдерді тәжірибеде қолданатын және еңбекақы нысандарын өз бетінше белгілей алатын шаруашылық субьектілеріне тікелей табысталған.

Еңбекақы статистикасын жетілдіру және оны жаңа болмысқа қайта бағдарлау жалақы туралы ағымдағы есептілік нысанының мазмұнын және оны ұсыну кезеңділігін елеулі өзгертті. Неғұрлым өзекті мәселелер бойынша арнайы зерттеулерді ұйымдастыру кеңінен қолданады, әйелдер мен ерлер, жекелеген кәсіптер, кәсіби топтар мен экономиканың секторларының жалақсы, жұмыс күшіне арналған шығындар құрамы мен құнын салғастырмалы талдау арқылы терең зерттеледі.

Жинау әдістерін реформалау бойынша тізбекті және мақсатты іс-қимылдар нәтижесінде халықаралық стандарттарға жауап беретін еңбекақы жөніндегі көрсеткіштер жүйесі қалыптасты. 

Еңбекақы бойынша статистикалық есептіліктің нысандары

Қазіргі уақытта еңбек статистикасы бойынша ақпараттарды әзірлеу мынадай жалпымемлекеттік есептілік нысандары бойынша жүзеге асырылады:

1-Е «Еңбек бойынша есеп» нысаны, айлық;

1-Е «Еңбек бойынша есеп» нысаны, тоқсандық;

1-Е «Еңбек бойынша есеп» нысаны, жылдық;

1-Е (Ж)  «Жалақы мөлшері бойынша қызметкерлер санын үйлестіру» нысаны, бір жолғы;

2-Т (проф) «Қызметкерлердің жеке кәсіптері және лауазымдары бойынша жалақы мөлшерінің есебі» нысаны, біржолғы.

2-МП «Шағын кәсіпорындар қызметтерінің негізгі көрсеткіштері (еңбек бойынша негізгі деректер)» нысаны, тоқсандық.

Ағымдағы және жылдық статистикалық есептілік елдің өңірлері және экономикалық қызмет түрлері бойынша орташа айлық жалақының серпіні мен деңгейі туралы деректерді қамтамасыз етеді. 

Ұйымдардан жиналатын көрсеткіштер құрылымы

Ел аумағында орналасқан барлық кәсіпорындар мен ұйымдардан ақпараттарды жинау және әзірлеу әртүрлі кезеңділікпен статистикалық есептілік нысандарына сәйкес жүзеге асырылады, олар: ірі және орта кәсіпорындардан – ай сайын, шағындардан – тоқсанына бір рет.

Ақпараттарды барлық ұйымдар (заңды тұлғалар), орналасқан жері бойынша олардың құрылымдық бөлімшелері, олардың тиесілігі мен меншік нысандарына қарамастан статистика органдарына тапсырады. Еңбек бойынша статистикалық есептілікті қатаң түрде уақыттың белгіленген күнтізбелік есепті кезеңінде толтырады: ай, тоқсан және жыл.

Ұйымдар еңбек бойынша статистикалық есептілікте келесі негізгі көрсеткіштерді толтырады:

- орташа алғанда есептік кезеңдегі қызметкерлердің тізімдік саны;

- орташа алғанда есептік кезеңдегі қызметкерлердің нақты саны (орташа жалақыны есептеу үшін қабылданатын);

- негізгі және қайталама қызметтермен қамтылған қызметкерлер саны;

- қызметкерлердың санаттары бойынша саны;

- қызметкерлердің жалақы қоры;

- қоса атқарушылық бойынша қабылданған қызметкерлер саны;

- жұмысты азаматтық-құқықтық сипаттағы шарттар бойынша орындайтын қызметкерлер саны;

-бір қызметкердің орташа айлық атаулы жалақысы;

-бос жұмыс орындарының саны; 

- жұмыспен өтелген нақты адам-сағат саны және басқалары.

Жиынтық ақпарат барлық экономикалық қызметтің негізгі түрлері және республиканың өңірлері бойынша, сондай-ақ, гендерлік белгілері және қызметкерлердің санаттарын есепке алумен әзірленеді.

Жалдамалы (ақы төленетін) қызметкерлер – қызметақы, сыйлықақы, үстемеақы және т.с.с. түрінде немесе заттай нысанда ақы төлеу (сыйақы) көзделген жалдану шарты бойынша жұмыс істейтін адамдар.

Қызметкерлердің тізімдік саны – жұмысты азаматтық-құқықтық сипаттағы шарт бойынша орындайтын  адамдардан басқа, оны жасасу мерзіміне қарамастан еңбек шарты бойынша қабылданған адамдар, сондай-ақ жұмысқа қоса атқарушылық бойынша қабылданғандар саны.

Қызметкерлердің нақты саны (орташа жалақыны есептеу үшін қабылданатын) – жұмысқа ресми тіркелген (жүктілігі және босануы бойынша, балаға күтім жасау бойынша және басқа да демалыстарда жүрген адамдар) қызметкерлердің жекелеген санаттары шегерілген тізімдік құрамдағы қызметкерлердің саны.

Негізгі қызметінде жұмыспен қамтылған қызметкерлерге негізгі өнімдерді (тауарлар немесе қызмет көрсету) және басқа ұйымдарға немесе кәсіпорындарға өткізілуі мүмкін негізгімен қатар сөзсіз алынатын жанама өнімдер өндірісінде тікелей жұмыспен қамтылған қызметкерлер жатады.

Қайталама қызметте жұмыспен қамтылған қызметкерлерге қызметтің басқа (негізгіден басқа) түрлеріне жататын жұмыстарды орындайтын қызметкерлер жатады.

Еңбек бойынша статистикалық есептілікте қызметкерлер саны негізгі екі санатқа бөлінеді: жұмысшылар және қызметшілер.

Жұмысты азаматтық-құқықтық шарт бойынша орындайтын адамдарға ұйымның ішкі тәртібіне бағынбай жүзеге асырылатын, белгілі бір жұмысты (бір жолғы, арнаулы шаруашылық, жұмыстың нақты бір көлемін орындау үшін) орындау мерзіміне ғана шарт немесе келісімшарт бойынша қабылданған қызметкерлер жатады.

Жұмысты азаматтық-құқықтық шарттар бойынша орындайтын адамдарға ұйымның ішкі тәртібіне бағынбай жүзеге асырылатын белгіленген жұмыстарды уақытша орындауға (нақты жұмыс көлемін орындау үшін бір жолғы, арнайы шаруашылықты) тек келісім немесе шарт бойынша қабылданған қызметкерлер жатады. 

Жұмысқа қоса атқарушылық бойынша қабылданған қызметкерлер – негізгі жұмысынан бос уақытында еңбек шарты жағдайларында тұрақты ақы төленетін жұмысты орындайтын адамдар.

Жалақы қорына – Қазақстан Республикасының нормативтік құқықтық актілеріне сәйкес және олардың қаржыландыру көзі мен оларды нақты төлеу мерзіміне қарамастан, салықтар мен басқа да ұстап қалулар (табыс салығы, міндетті зейнетақы жарналары) есепке алғанда, ұйымның қызметкерлерге ақы төлеу үшін есептелген жиынтық ақшалай қаражаттары (лауазымдық айлықақылар (тарифтік мөлшерлемелер), қосымша төлемдер, үстемеақылар, сыйлықақылар және өзге де ынталандыру мен өтемдік сипаттағы төлемдер).

Бір қызметкердің орташа айлық атаулы жалақысы жалақының есептелген қорының сомасын қызметкерлердің нақты санына бөлу жолымен анықталады.

Бос жұмыс орындарының саны – ұйымдағы (кәсіпорындағы) бос жұмыс орындарының саны. 

Нақты жұмыспен өтелген адам-сағатының саны – кәсіпорынның барлық қызметкерлері қалыпты жұмыс кезеңі ішіндегі, сондай-ақ мерзімнен тыс жұмыспен өтелген уақыты нақты жұмыспен өтелген уақытпен сипатталады.

Еңбекақы бойынша негізгі көрсеткіштерді толтырудың әдіснамасы 

Еңбек бойынша есептілікті Қазақстан Республикасы Статистика агенттігінің 2009 жылғы 7 шілдеде № 128 бұйрығымен бекітілген Еңбек жөніндегі статистикалық есептілікті толтыру бойынша нұсқаулыққа сәйкес кәсіпорындар және ұйымдар толтырады.

Қызметкерлер саны

Қызметкерлердің тізімдік саны орта есеппен алғанда есепті айдағы мереке және демалыс күндерін қоса алғанда, есепті айдың әрбір күнтізбелік күн үшін тізімдік құрамдағы қызметкерлер санын қосындылау және алынған сомманы есепті айдағы күнтізбелік күнге бөлу жолымен есептеледі. Жылына орта есеппен алғанда қызметкерлердің тізімдік саны есепті жылдың барлық айларына орта есеппен қызметкерлердің орташа санын қосындылау және алынған соманы 12-ге бөлу жолымен анықталады.

Тізімдік санда жұмыс берушінің актісін орындай отырып, жұмысты белгілі бір лауазымы немесе біліктілігі, мамандығы бойынша орындайтын есепті кезеңде ұйымның тізімінде саналатын барлық қызметкерлер ескеріледі.

Тізімдік құрамның қызметкерлер саны әрбір күні қызметкерлердің жұмыс уақытын пайдалануын есепке алу табелі деректерімен сәйкес келуі керек. 

Осыған сүйене отырып, тізімдік құрамға мынадай қызметкерлер енгізіледі:

- шын мәнінде жұмысқа келгендер және өндірістің бос тұрып қалу себебі бойынша жұмыс істемегендерді қоса;

- қызметкердің оған тапсырылатын жұмысқа сәйкестігін тексеру мақсатында жұмысқа сынақ мерзімімен қабылданғандар. Бұл қызметкерлер тізімдік құрамға еңбек міндеттерін жүзеге асыруды бастаған күннен енгізіледі;

- еңбек шартының талаптары бойынша толық емес жұмыс күніне немесе толық емес жұмыс аптасына жұмысқа қабылданғандар, сондай-ақ Қазақстан Республикасының Еңбек Кодексіне сәйкес жұмыс уақытының қысқартылған ұзақтығы белгіленген қызметкерлер санаты жатпайды (он төрт жастан он алты жасқа дейінгі және он алты жастан он сегіз жасқа дейінгі қызметкерлер; ауыр дене жұмыстары және зиянды еңбек жағдайлары бар жұмыстарда жұмыспен қамтылғандар);

- қызмет бабымен іссапарларда жүргендер, сондай-ақ шетелдерде қызмет бабымен қысқа мерзімді іссапарларда жүрген қызметкерлерді қоса, егер олардың сол ұйымдағы жалақысы сақталатын болса;

- жұмысты өз еңбегімен үйінде орындау туралы жұмыс берушімен еңбек шартын жасағандар;

- ұйымнан тыс жерлерде уақытша жұмыс істейтіндер (жүктелім бойынша), егер олар жалақыны осы ұйымнан алатын болса;

- басқа ұйымдардан жұмысқа уақытша тартылғандар, егер олардың жалақысы негізгі жұмыс орны бойынша сақталмайтын болса; 

- жұмысты вахталық әдіспен орындау үшін жіберілген қызметкерлер;

- уақытша жұмыста жоқ қызметкерлердің (науқастануына, жүктілігі және босануы бойынша демалыста, балаға күтім жасау бойынша демалыста) орнына қабылданғандар;

- ұйымда өндірістік тәжірибеде өтіп жүрген және жұмыс орнына немесе лауазымға қабылданған білім беру мекемелерінде оқитын студенттер (оқушылар);

- жоғары оқу орындарының ғылыми-зерттеу секторлары жұмысқа тартқан жоғары оқу орындарының күндізгі бөлім студенттері мен аспиранттары, егер олар штаттық лауазымға қабылданған болса;

- бірлескен кәсіпорындарда жұмыс істейтін басқа елдердің жұмысшылары мен мамандары, сондай-ақ шетелдің жұмысшы күштері - Қазақстан Республикасының Үкіметі белгілеген квота шегінде республика аумағында еңбек әрекетін жүзеге асыру үшін елдің шегінен тыс жұмыс беруші жалдаған шетел азаматтары және азаматтығы жоқ адамдар.

- науқастануына байланысты жұмысқа келмегендер (еңбекке жарамсыздық парағына сәйкес жұмысқа шыққанға дейін науқастанған барлық кезеңіне немесе мүгедектігі бойынша шыққанға дейін);

- мемлекеттік немесе қоғамдық міндеттерді орындауға байланысты жұмысқа шықпағандар;

- соның ішінде құрылыс, монтаждау және реттеу жұмыстарын орындау мақсатында ұзақ мерзімді қызметтік іссапарға жіберілгендер;

- біліктілігін арттыру немесе қайта даярлау үшін білім беру ұйымдарына немесе білім беру қызметімен айналысуға құқығы бар білім беру ұйымдарына өндірістен қол үзіп жіберілгендер, егер олардың жалақысы сақталатын болса;

- ақы төленетін жыл сайынғы еңбек демалысында, Қазақстан Республикасының нормативтік құқықтық актілерінде көзделген жағдайларда берілетін ақы төленетін жыл сайынғы қосымша еңбек демалысында жүргендер;

- жүктілігі және босануы бойынша демалыста жүрген әйелдер, сондай-ақ жаңа туған балаларды перзентханадан тікелей  асырап алған адамдар;

- баласы Қазақстан Республикасының нормативтік құқықтық актілерінде белгіленген жасқа толғанға дейін оған күтім жасау үшін жалақысы сақталмай берілетін қосымша демалыста жүрген әйелдер, сондай-ақ жаңа туған балаларды тікелей перзентханадан асырап алған және жалақысы сақталмайтын қосымша демалыста жүрген адамдар;

- білім беру ұйымдарында не білім беру қызметімен айналысуға құқығы бар ұйымдарда оқитын (кешкі немесе сырттай) және емтихандар тапсыру, диплом жобасын (жұмысын) дайындау және қорғау, бітіру емтихандарын тапсыру кезеңінде ақы төленетін немесе ақы төленбейтін қосымша демалыста жүрген қызметкерлер, сондай-ақ тиісті білім беру ұйымдарына оқуға түсетін және қызметкердің өтінішінің негізінде тараптардың келісімімен түсу емтихандарын тапсыру үшін жалақысы сақталмайтын демалыста жүрген қызметкерлер;

- ұйым әкімшілігінің рұқсатымен (қызметкердің өтініші негізінде) жалақысы сақталмайтын демалыста жүргендер;

- өндірістің бос тұрып қалуға байланысты жалақысы сақталмайтын демалыста жүргендер;

- ұйымның жұмыс кестесіне сәйкес, сондай-ақ жұмыс уақытына жиынтықтау есебін жүргізгенде артық жұмыс істеген уақыты үшін қосымша демалыс күні бар адамдар;

- демалыс немесе мереке (жұмыс емес) күндеріндегі жұмысы үшін қосымша демалыс күнін алғандар;

- ұжымдық еңбек дауларын шешу жөніндегі ереуілдерге қатысушылар;

- әкімшілік құқық бұзғаны үшін әкімшілік қамауға алынған қызметкерлерді қоса, қыдырымпаздыққа салынғандар;

- сот өкімі шығарылғанға дейін тергеуде жатқандар.

Тізімдік құрамға мыналар кірмейді:

- егер олар басқа ұйымдардың тізімдерінде болса, жұмысты азаматтық-құқықтық сипаттағы шарттар бойынша орындайтын адамдар, сондай-ақ қоса атқарушылық бойынша жұмысқа қабылданғандар;

- басқа ұйымға уақытша жұмысқа жіберілгендер, егер олардың негізгі жұмыс орнындағы жалақысы сақталмайтын болса;

- жұмыс беруші білім беру ұйымдарында немесе білім беру қызметімен айналысуға құқығы бар білім беру ұйымдарына өндірістен қол үзіп оқуға жіберілген, жұмыс берушінің қаражаты есебінен стипендия алатындар қызметкерлер.

Қызметкерлердің нақты саны (орташа жалақыны есептеу үшін қабылданатын) – жұмысқа ресми тіркелген (жүктілігі және босануы бойынша, балаға күтім жасау бойынша және басқа да демалыстарда жүрген адамдар) қызметкерлердің жекелеген санаттарын шегергендегі тізімдік құрамдағы қызметкерлердің саны. Бұдан басқа, нақты санда: қоса атқарушылық бойынша қабылданған немесе толық емес жұмыс күніне немесе толық емес жұмыс аптасына қабылданған (ауыстырылғандар) қызметкерлердің нақты саны; үйге жұмыс алып істеуші қызметшілер; жұмыс берушімен жасалған азаматтық-құқықтық сипаттағы шарт бойынша ұйымдағы жұмыс үшін тартылған адамдар есепті түрде ескеріледі.

Негізгі және қайталама қызметте қамтылған қызметкерлер

Статистикалық тәжірибеде негізгі және қайталама қызмет түрлері бойынша еңбек жөніндегі мәліметтерді әзірлеу жүргізіледі. Ұлттық шоттар жүйесіне сәйкес тауарлар мен қызмет көрсету өндірісі процесінде мынадай өндірістік бірліктер жүзеге асырылады:

қызметтің негізгі түрі – қосылған құны субъект жүзеге асыратын қызметтің кез келген басқа түрінің қосылған құнынан асатын қызмет түрі;

қызметтің қайталама түрі – үшінші тұлғалар үшін өнімді өндіру мақсатында жүзеге асырылатын, негізгіден басқа қызмет түрі;

қызметтің көмекші түрі – осы объектінің тұтынуына арналған қысқа мерзімді сипаттағы тауар және қызметтермен қамтамасыз ете отыра, объектінің негізгі қызмет түрлерін қолдау үшін жүзеге асырылатын қызмет түрі. 

Сондықтан еңбек бойынша есептілікте ұйымдар қызметкерлер санын, негізгі қызметте жұмыспен қамтылған қызметкерлер және қайталама қызметте жұмыспен қамтылған қызметкерлер деп бөледі.

Ұйымның негізгі қызметінде жұмыспен қамтылған қызметкерлерге негізгі өнім (тауарлар немесе қызмет көрсету) және басқа ұйымдарға немесе кәсіпорындарға өткізілуі мүмкін негізгімен қатар сөзсіз алынатын жанама өнімдер өндірісінде тікелей жұмыспен қамтылған қызметкерлер жатады.

Ұйымның қайталама қызметінде жұмыспен қамтылған қызметкерлерге қызметтің басқа (негізгіден басқа) түрлеріне жататын жұмыстарды орындайтын қызметкерлер жатады.

Қызметтің көмекші түрін жүзеге асыратын қызметкер қызметтің негізгі түрін жүргізуге арналған жағдайларды қамтамасыз етеді. Қызметтің көмекші түрін жүзеге асыратын қызметкер ұйымның негізгі қызметінде жұмыспен қамтылған қызметкерлер құрамында есепке алынады.

Қызметкерлердің санаттары

Еңбек бойынша статистикалық есептілікте қызметкерлер саны негізгі екі санатқа бөлінеді: жұмысшылар және қызметшілер.

Жұмысшыларға тауарлар (қызмет көрсетуді) өндіру үдерісіне тікелей қатысатын, сондай-ақ жөндеу, жүк алып өту, жолаушылар тасымалдау, материалдық қызмет көрсетумен айналысатын адамдар жатады.

Қызметшілерге әкімшілік-шаруашылық, басқарушылық функцияларын, сондай-ақ инженерлік-техникалық, экономикалық және басқа жұмыстармен айналысатын адамдар жатады.

Ұйымдағы жұмыспен қамтылған барлық қызметкерлер Қазақстан Республикасының Мемлекеттік кәсіптер сыныптауышына сәйкес кәсіптер топтары бойынша бөлінеді.

Кәсіп деп адамның оқу нәтижесінде алған мамандығы (біліктілігі) емес, табыс (еңбекақы) әкелетін, яғни атқаратын лауазымы, жұмысы немесе жұмыс орнында орындайтын кез келген пайдалы қызметі түсініледі.

Қызметкерлердің жіктелімі мынадай негізгі топтар бойынша жүзеге асырылады:

- ұйым басшыларын қоса барлық деңгейдегі билік органдары мен басқармалардың басшылары (өкілдері);

- біліктілігі жоғары деңгейдегі мамандар;

- біліктілігі  орта деңгейдегі мамандар;

- ақпараттар дайындаумен, құжаттамаларды ресімдеумен, есеп жүргізу және қызмет көрсетумен айналысатын қызметшілер;

- қызмет көрсету, коммуналдық қызмет көрсету, сауда саласының және қызметтің осы тектес түрлерінің қызметкерлері;

- ауыл, орман, аңшылық шаруашылықтарындағы, балық өсіру мен балық аулаудағы білікті қызметкерлері;

- ірі және ұсақ өнеркәсіптік ұйымдардың, көркемөнер кәсіпшілігінің, құрылыстың, көліктің, байланыстың, геология мен жер қойнауын барлаудың білікті жұмысшылары;

- құрылғылар мен машиналардың операторлары, аппаратшылары, машинистері және слесарь-құрастырушылар;

- біліктілігі жоқ жұмысшылар.

Жұмыс берушінің жалақы қоры және басқа да шығыстары

Экономикалық қызмет түрлері бойынша жалақы туралы деректерді салыстыру, сондай-ақ олардың халықаралық стандарттарға сәйкестігін қамтамасыз ету мақсатында осы бөлімдегі төлемдер құрамы олардың қаржыландыру көздерінен тәуелсіз төлемдер сипатына сүйене отырып келтірілген.

Жалақы қорына (еңбегіне ақы төлеу) Қазақстан Республикасының нормативтік құқықтық актілеріне сәйкес және олардың қаржыландыру көзі мен оларды нақты төлеу мерзіміне қарамастан, салықтар мен басқа да ұстап қалулар (табыс салығы, жинақтаушы зейнетақы қорларына міндетті зейнетақы жарнасы) есепке алғанда, ұйымның қызметкерлерге ақы төлеу үшін есептелген жиынтық ақшалай қаражаттары (лауазымдық айлықақылар (тарифтік мөлшерлемелер), қосымша төлемдер, үстемеақылар, сыйлықақылар және өзге де ынталандыру мен өтемдік сипаттағы төлемдер) жатады.

Жалақы қорында ақшалай, сондай-ақ ақша бірлігіне келтірілген заттай нысандағы барлық төлемдер ескеріледі.

Төлеу үшін есептелген ақшалай сомалар Қазақстан Республикасының нормативтік құқықтық актілеріне сәйкес, қызметкерлерге жұмыспен өтелмеген уақытына (жыл сайынғы демалыс, мерекелік күндер) төлеу үшін есептелген ақшалай сомаларды қоса, қызметкерлермен жалақысы бойынша есеп айырысатын төлем құжаттарына сәйкес көрсетіледі. Көрсетілген сомалар «бруттоға» (Қазақстан Республикасының нормативтік құқықтық актілеріне сәйкес салықтар мен басқа да ұстап қалуларды шегермегендегі) келтіріледі.

Ақы төленетін жыл сайынғы еңбек демалыстарына, ақы төленетін жыл сайынғы қосымша еңбек демалыстарына есептелген сомалар осы айдың демалыс күндеріне келетін сомада есепті айда көрсетіледі. Келесі айдағы демалыс күндері үшін есептелетін сома келесі айдың есебіне кіреді.

Еңбекақы заттай түрде төленген жағдайда еңбек жөніндегі есептерге қызметкерлерге заттай түрде берілетін тауарлар мен қызмет көрсетулердің құндық бағасы қамтылады.

Жалақы қорына мыналар қосылады:

- қызметкерлерге орындалған жұмысы немесе нақты жұмыспен өтелген уақыты үшін тарифтік мөлшерлемелер, лауазымдық (базалық) айлықақылар, түскен табыстан пайызбен және үлеспен келісімді бағаламалар бойынша, ұйымда қабылданған еңбекке ақы төлеудің нысандары мен жүйелеріне тәуелсіз, есептелген жалақы;

- ынталандыру сипатындағы төлемдер: тарифтік мөлшерлемелер мен лауазымдық айлықақыларға үстемеақылар (еңбек сіңірген жылдары, жұмыс өтілі, кәсіби шеберлігі, мемлекеттік тілді білуі, ғылыми дәрежесі, дипломатиялық рангі және тағы басқалар); өндірістік нәтижелері үшін сыйлықақылар (тұрақты немесе мерзімді сипаттағы, олардың төлем көздеріне тәуелсіз); төлем көздеріне байланысты емес біржолғы сыйлықақылар; бір жылдық жұмыс қорытындысы бойынша сыйақылар; ұжымдық шартпен немесе жұмыс берушінің актілерімен белгіленген басқа да төлемдер мен көтермелеулер;

- жұмыс режимі және еңбек жағдайларына байланысты өтемақылық төлемдер: экологиялық апат және радиациялық қатер аймақтарында тұрғаны үшін, Қазақстан Республикасының нормативтік құқықтық актілеріне сәйкес жүргізілетін төлемдер; еңбек жағдайлары үшін қосымша төлемдер (ең негізгі еңбек жағдайында, сондай-ақ өте ауыр және өте зиянды еңбек жағдайларында жұмыс істегені үшін); түнгі уақытта жұмыс істегені үшін қосымша төлемдер;  демалыс және мереке (жұмыс істемейтін) күндеріндегі жұмыстарға ақы төлеу; мерзімнен тыс уақыттағы жұмысқа ақы төлеу және т.б.;

- жұмыспен өтелмеген уақытқа ақы төлеу: жыл сайынғы еңбек және қосымша еңбек демалыстарына ақы төлеу, пайдаланылмаған демалыс үшін ақшалай төленетін өтемақы; демалысқа берілетін жыл сайынғы сауықтыру үшін жәрдемақы (демалысқа материалдық көмек); амалсыздан жұмыссыз жүрген уақыт үшін ақы төлеу және т.б.;

5) төлеуге есептелген басқа да ақшалай сомалар: өзінің негізгі жұмысынан босатылмастан қызметтерді қоса атқарғаны (қызмет көрсету аймақтарын кеңейткені) немесе жұмыста уақытша болмаған қызметкердің міндеттерін орындағаны үшін төленетін қосымша төлем сомалары; газет, журнал және өзге де бұқаралық ақпарат құралдарының редакциялары қызметкерлерінің тізімдік құрамында тұрған қызметкерлерге төленетін қаламақы; тарифтік мөлшерлемеге (айлықақыға) қосымша төленетіндігіне немесе негізгі ақы төлеу болып табылатындығына тәуелсіз пайыздық немесе комиссиялық сыйақылар, атап айтқанда, штаттағы делдалдарға және т.б.;

Жалақы қорында есепке алынбайтын ұйымның шығыстарына мыналар жатады:

- қызметкерлерді тұрғын үймен қамтамасыз ету бойынша ұйымдардың шығыстары;

- қызметкерлерді оқытуға байланысты шығыстар;

- жұмыс күшін пайдаланумен байланысты салықтар мен алымдар;

- қызметкерлерді әлеуметтік қорғауға арналған ұйымның шығыстары;

- мәдени іс-шараларды жүргізуге, сондай-ақ демалыс пен ойын-сауықты ұйымдастыруға арналған шығыстар;

- бұрынғы келтірілген жіктелім топтарына жатпайтын жұмыс күшін ұстауға арналған басқа да шығыстар.

Орташа айлық атаулы жалақы

Орташа айлық атаулы жалақы – бұл бір қызметкерге орташа есептелген жалақы немесе ақшалай бірліктерде тұлғаланған жұмыспен өтелген уақыт бірліктері. Орташа айлық атаулы жалақы қызметкерлердің есептелген жалақы қорын олардың орта санына немесе белгілі уақыт кезеңдеріндегі (ай, жыл басынан бергі кезең, жыл) олардың нақты жұмыспен өтелген адам-сағат санына бөлумен есептеледі. Жыл бойы және жыл басынан бастап  бір қызметкердің орташа айлық атаулы жалақысын анықтау барысында алынған санды кезеңдегі айлар санына бөлу қажет.

Жеке лауазымдар мен кәсіптер бойынша қызметкерлердің жалақы мөлшерінің іріктеме есебін ұйымдастыру

Зерттеудің әдіснамалық негіздері мен мақсаттары

Он төртінші Еңбек статистиктерінің Халықаралық Конференциясымен (1987ж., ХЕҰ) қызметкерлер олардың жұмыстарына деген нақты қатынастарын есепке алумен топталатын қызметкерлердің Кәсіптер сыныптауышының халықаралық стандарты туралы Қарары қабылданды. Жұмыстар функциялардың орындалатынына немесе орындалуға тиістілігіне байланысты сыныпталады.

Экономиканың жеке секторларында және қызмет түрлерінде лауазымдар мен кәсіптер деңгейінде жалақыдағы (тарифтер мен табыстар) айырмашылықтар мен ерекшеліктерді қарастыратын «Кәсіп түрлері бойынша жалақы индексі» 16-шы KILM сәйкес лауазымдар мен кәсіптер бойынша қызметкерлердің жалақысына іріктеме зерттеу жүргізіледі. Осы зерттеу бір мамандық бойынша гендерлік аспектінің, экономикалық қызмет түрлерінің және біліктіліктің әр түрлі деңгейін есепке алумен кәсіптің негізгі түрлері бойынша жалақының неғұрлым репрезентативті бейнесінің өзгеруін беретіндіктен әзірленген, сондықтан олар әр түрлі факторлардың ықпалына ұшырауы мүмкін.

Жалақы статистикасы жекелеген лауазымдар мен кәсіптер бөлінісінде тиісті деректерді бөлумен әлеуметтік қамтамасыз ету, ең төменгі жалақыны бақылау, халық табыстарын саралау саласындағы бірқатар маңызды міндеттерді шешеді.

Жекелеген лауазымдар мен кәсіптер бойынша қызметкерлердің орташа жалақысын статистикалық байқаудың мақсаты олармен тұтастай бір айда жұмыспен толық өтелген жұмыс уақытындағы қызметкерлердің кәсіби топтарының еңбекақысын сипаттайтын, сондай-ақ олардың сағатпен есептелген табыстарын анықтау кезінде алынатын ақпарат болып табылады.

Республикада жекелеген лауазымдар мен кәсіптер бойынша қызметкерлердің жалақысын іріктеме зерттеу Халықаралық еңбек ұйымының ұсыныстарына сәйкес әзірленген. Бір жылда бір рет (қыркүйек айына) іріктеме негізінде біржолғы есеп жүргізіледі. Зерттеу құралы ретінде экономикалық қызмет түрлері (түр тармақтары) бойынша мамандандырылған 2-Е (Кәсіп)  «Жекелеген лауазымдар мен кәсіптер бойынша қызметкерлер жалақысының мөлшері туралы есеп» мемлекеттік статистикалық есептілік нысаны қызмет етеді.

Негізі лауазымдар мен кәсіптер бойынша қызметкерлерді бөлу Қазақстан Республикасы Мемлекеттік стандарттың 1999 жылғы 16 қазандағы № 22 қаулысымен бекітілген Қазақстан Республикасының Мемлекеттік кәсіптер сыныптауышына сәйкес санаттар немесе кәсіптер топтарына қатысты жүзеге асырылады. Осы сыныптауыш Кәсіптер жіктелімінің халықаралық стандартымен – ЖХСС немесе ISKO-88  үйлестірілген.

Байқау бірліктері

Зерттеуге кәсіпкерлік қызметпен айналысатын шағын кәсіпорындардан басқа, іріктемеге түскен барлық заңды тұлғалар, олардың барлық меншік нысанындағы жекелеген құрылымдық бөлімшелері жатады. Статистикалық тәжірибеде зерттеу объектілері, әдетте, өнеркәсіп (және оның ішкі салалары), көлік, байланыс, білім беру және денсаулық сақтау болып табылады. Бұл қызмет түрлерінің дәстүрлі жинағы ұлттық қажеттіліктерге байланысты нақтыланады және кеңейтіледі. Осы зерттеудегі сол немесе өзге қызмет түрлерін енгізу үшін негізгі критерий ретінде ондағы жұмыспен қамтылғандар саны, ел экономикасы үшін салалардың маңызы, қызметкерлердің жеке санаттарының немесе белгіленген лауазымдар мен мамандықтардың жоғары шоғырлануы қызмет етеді. Себебі, бұл зерттеу үлкен қаражат шығындарымен және ақпараттарды жинаудағы еңбекті көп қажет етумен түйіндеседі, зерттелетін экономикалық қызмет түрлерінің тізбесі ақпараттарды жинауда, бірінші кезете, жалақы туралы неғұрлым көкейтесті ақпарат болып табылатын салаларға назар аударып, кезең-кезеңімен кеңейтуді ұсынады. 

Қазіргі уақытта Қазақстанда іріктеме зерттеумен (2-Е (Кәсіп) нысаны бойынша есепке алумен) келесі экономикалық қызмет түрлері қамтылған:

- Ауыл, орман және балық шаруашылықтары:

- Өсімдік және мал шаруашылығы, аңшылық және осы салаларда қызметтер ұсыну;

- балық шаруашылығы және аквадақыл;
- кен өңдіру өнеркәсібі және карьерлерді өндіру:
- көмір және лигнит өндіру;

- шикі мұнайды және табиғи газды өндіру;

- өңдеу өнеркәсібі:

- етті қайта өңдеу және консервілеу және ет өнімдерін өндіру;

- өсімдік майы,  мал мен тоң майды өндіру;

- сүт өнімдерін өндіру;

- нан - тоқаш және ұн өнімдерін өндіру;

- тоқыма бұйымдарын өндіру;

- мұнай өңдеу өнімдерін өндіру;

- химиялық өнеркәсіп өнімдерін өндіру;

- металлургия өнеркәсібі;

- басқа санаттарға енгізілмейтін машиналар мен жабдықтар жасау; автокөлік құралдарын, трейлерлер және жартылай тіркемелер өндіру; өзге де көлік құралдарын жасау;

- жиһаз өндіру;

- электрмен жабдықтау, газ бу беру және ауа баптау (электр энергиясын өндіру, беру және бөлу);

-    құрылыс;

- көтерме және бөлшек сауда; автомобильдерді және мотоциклдерді жөндеу;

- тұру және тамақтану бойынша қызметтер;

- көлік және жинақтау;

- жолаушылар темір жол көлігі, қалааралық; жүк темір жол көлігі;

- өзге де құрлықтағы жолаушылар көлігі; автомобиль көлігімен жүк тасымалдау;
- әуе көлігі;

- пошталық және курьерлік қызмет;

- ақпарат және байланыс (байланыс);

- қаржы және сақтандыру қызметі;

- мемлекеттік басқару және қорғаныс; міндетті әлеуметтік қамтамасыз ету;

- білім беру;

- денсаулық сақтау және әлеуметтік қызметтер (денсаулық сақтау саласындағы қызмет) 

Зерттеу объектілері

Қойылған зерттеу міндеттерін шешу мақсатында екі кезеңнен тұратын байқау объектілерін іріктеу жүргізіледі:

Іріктеудің бірінші кезеңі – бұл зерттеуге жататын ұйымдар (базалық объектілер) тізімін құру. Ол жоғарыда аталған қызмет түрлері бойынша әрбір өңір деңгейінде қалыптастырылады. Осы базалық ұйымдарды іріктеу үшін Кәсіпорындардың статистикалық тіркелім қорында қалыптастырылатын ірі және орта кәсіпорындардың каталогы құрылады. Ақпараттарды жинау жергілікті бірліктер деңгейінде жүзеге асуы қажет.

Екінші кезең – бұл зерттеу бағдарламасына қосу үшін лауазымдар мен кәсіптерді таңдау. Басты критерийі ретінде жұмыспен қамтылған қызметкерлер қызмет етеді. Сондай-ақ, іріктеудің басқа да критерийлері болуы мүмкін: жұмыс істейтін белгіленген саннаттар үлесі жалақы құрылымы тұрғысынан сол немесе өзге кәсіптердің маңыздылығы.

Жоғарыда тізбектелген әрбір қызмет түрлері (түр тармақтар) үшін 2-Е (Кәсіп) нысаны көрсеткіштерін толтырудың бірегей әдістемесін сақтау мақсатында жеке бөлімдер әзірленген. Әрбір бөлімде олардың сипатты (өзекті) атауларын қосатын қызметкерлердің лауазымдары мен жұмысшылардың кәсіптерінің тізімі келтірілген.

Қазіргі уақытта қызметкерлер жалақысының мөлшерінің біржолғы есебі үшін бір мыңнан аса нақты лауазымдар мен кәсіптер атауы алынған.

Іріктеме жиынтығына түскен ұйымдарда, оған тиісті қызмет түрлері (немесе түр тармақтары) есептілік нысандарын толтыру кезінде лауазымдар мен кәсіптер тізімдерінің нысаны бланкісінде көрсетілуіне сәйкес қызметкерлерді іріктеу жүргізіледі. Бұл ретте келтірілген тізімге қосымша енгізуге және қызметкерлердің жаңа атауларын нысанға енгізуге  кәсіпорындардың мүмкіндігі бар.

Кәсіп орындалатын жұмысымен (ісімен) сәйкес келмеуі мүмкін, бұл кең мағынадағы түсініктеме болғандықтан «жұмыс» немесе «лауазым» және  әдетте оған әр түрлі жұмыстар жатады. Басты мақсаттары  мен міндеттері сәйкестіктің жоғары деңгейімен сипатталатын жұмыстардың жиынтығы кәсіби кәсіптерді (кәсіпті құрайды) қалыптастырады.  Кәсіпорын жалақыны ішінде атқаратын қызметтерінде, міндеттерінде айырмашылығы бар, біліктілік және жауапкершілік деңгейінде жұмыстар мен лауазымдарына байланысты жиі белгілеп отырады.  «Жұмыс» және «лауазым» жіктелімі бұл кәсіпорынның өзіндік ерекше құқығы және ол кәсіптер жіктелімі шегінен тыс.

Зерттеудің есептік белгілері және көрсеткіштер жүйесі

Зерттеуге оның жасалған мерзімінен тәуелсіз еңбек шарты бойынша қабылданғандар (азаматтық-құқықтық шарттар бойынша, сондай-ақ қоса атқару бойынша жұмыс істейтін адамдардан басқа), қыркүйектің барлық күндерін толық мөлшерлеме (лауазым жалақысы) бойынша жұмыс істеген және қыркүйек айына жалақысы есептелеген барлық қызметкерлер жатады.

Есептік деректерге келесі қызметкерлер туралы деректер жатпайды:
а) 1 қыркүйектен кейін жұмысқа қабылданғандар;

б) 1 қазанға дейін босатылғандар;

в) уақытша еңбекке қабілетсіз қағазы барлар;
г) балаға күтім жасау бойынша қосымша демалыста және жүктілігі бойынша демалыста жүргендер;
д) ақысыз  демалыста жүргендер;
е) жыл сайынғы (ақылы) демалыстарда жүргендер;
ж) толық емес жұмыс күні мен толық емес жұмыс аптасына қабылданғандар;
Жалақы қорына жататын төлемдер құрамы
Зерттелетін қызметкерлердің жалақы қорына олар нақты төленген төленбегеніне  тәуелсіз тек қана қыркүйек айының күндеріне ақшалай және заттай нысандағы оларға  барлық қаражат көздері арқылы есептелген сомалар жатады. Ақшалай сомалар «брутто», яғни республиканың заңнамасына сәйкес салықтар мен басқа да ұстап қалуларсыз жүргізіледі.

Нысандарды толтыру көздеріне есептелген  жалақыны есептеудің есептік және есептік-төлемдер тізімдемесінің көрсеткіштері, және есептелген жалақы, сыйақылар, және жалақы қорынан тағы басқа төлемдер туралы деректері бар құжаттар (ақшалай және заттай нысандар) жатады.

Төлемдер құрамы келесі ерекшеліктер есебімен анықталады:

‑
жалақы қорына бір жылдағы жұмыстарының нәтижесі бойынша сыйақылар, сыйлықақылар, мадақтаулар немесе бір реттік сипаты бар төлемдер;

‑
егер сыйлықақы мен сыйақының есептеуі 1 тоқсанда істеген жұмыс нәтижелері  бойынша есептелетін болса,онда қызметкердің қыркүйектегі жалақысына есепті жылдың ІІІ- тоқсан жұмыстарының нәтижесі бойынша есептелген тоқсандық соманың үштен бір бөлігін қосады.

3.4. Жұмыс уақытын пайдалану. Қызметкерлер қозғалысы.

Түсініктемелер мен анықтамалар. KILM 6 – Жұмыс уақыты.

Жұмыс уақытын сипаттайтын көрсеткіш үш жеке элементтерден құралады.

Біріншісі, аптасына «аз» сағат саны бойынша жұмыс істейтін жұмыспен қамтылған халықтың үлесін анықтайды. Яғни, жұмыспен қамтылған халықтың көп бөлігі үшін жұмыс аптасының қалыпты ұзақтығының жартысынан аз жұмыс уақытын құрайтын адамдар (Қазақстан Республикасында бұл аптасына 20 сағаттан көп емес).

Екінші элемент, белгіленген жұмыс уақыты ұзақтығынан «тыс» жұмыс істейтін жұмыспен қамтылған халықтың бөлігін сипаттайды. Яғни, бұл аптасына 40 сағаттан жоғары жұмыспен қамтылған халықтың көп бөлігі үшін аптадағы қалыпты жұмыс сағаттар санынан асатын адамдардың жұмыс уақыты. Елдер өзге де уақытша бастапқы көлемдерді пайдалануы мүмкін.

Үшінші элемент, бір жұмыспен қамтылғанға келетін өтелген жұмыс сағаттарының орташа жылдық санын бейнелейді. Жұмыспен өтелген адам-сағат саны кәсіпорынның барлық қызметкерлермен нақты істелген жұмыстың қалыпты кезең аралығында және одан тыс істелген жұмыс уақыттын сипаттайды.

Халықаралық анықтамаға сәйкес жұмыспен қамтылғандарға белгіленген қысқа мерзімді зерттеу кезеңі аралығында тауарлар мен қызметтер өндірісінде жұмыспен қамтылған барлық адамдар, сондай-ақ жұмысы бар, бірақ зерттеу кезеңі аралығында жұмыс орнында болмаған адамдар жатады. «Жұмыспен қамтылғандардың» кең мағынадағы түсінігіне жұмыспен қамтылудың барлық кезеңдері, соның ішінде уақытша жұмыс, толық емес жұмыспен қамтылу және тұрақсыз жұмыспен қамтылудың барлық түрлері жатады.

Жұмыспен қамтылғандар санының көп бөлігінің жұмыс аптасының ұзақтығы олардың өз еркілері бойынша және жұмыс берушінің еркі бойынша стандартты аптадан ерекшеленеді. Мерзімнен тыс жұмыс сондай-ақ жұмыс берушімен берілген ерікті және мәжбүрлі болуы мүмкін. Қызметкер өзінің жалақысына қанағаттанбаушылығына байланысты қалыпты жұмыс аптасының ұзақтығынан тыс жұмыспен қамтылуы мүмкін. «Қосымша жұмыс уақытымен байланысты жұмыспен қамтылудың сәйкессіздігі», сондай-ақ «жұмыспен қамтылудан тыс» деп аталатын» «мұнда кәсібі бар адамдар қалайтын немесе төмен табысқа сәйкес сол немесе басқа жұмыс орнындағы жұмыс уақытының ұзақтығы аз (зерттеу уақыты кезеңінде немен жумыс істеген) жұмысты іздейтін жағдай» ретінде анықталады.

Қызметкерлер бір жылда бірнеше ай немесе аптасына бірнеше күн бойы жұмыспен қамтылуы, түндер немесе демалыс күндері жұмыс істеуі, әр түрлі тәулік уақытында жұмысқа келуі және кетуі мүмкін. Олар ұзақтау кезеңге жұмыс уақытының жалпы ұзақтығын белгілейтін кестенің бір бөлігі болып табылатын жұмыстың әр түрлі күнделікті немесе апталық кестелері болуы мүмкін. Демек, күніне немесе аптасына істелген жұмыс сағаттары саны түрленуі мүмкін, себебі орындалған жұмыстың көлемінің өзгеру үрдісі мен деңгейін анықтау үшін жұмыспен қамтылғандар санын немесе жұмыс аптасының ұзақтығын есептеу жеткіліксіз болып табылады. Жеке қызметкерлердің жұмыс кестелерін қарастыру және оларды салыстыруға орташа жылдық жұмыспен өтелген сағаттар саны туралы деректер көмектеседі.

Жұмыс уақытының ұзақтығының кеңейтілген жіктелімі жұмыспен қамтылуды аса бағалауды қалайтын пайдаланушыларға ақпараттар ұсыну үшін арналған. Белгіленген жұмыс аптасының ұзақтығынан  аз немесе көп жұмыс істейтін адамдардың үлесі толық жұмыспен қамтылу стандарттық құрылымынан шығатындарды көрсетеді.

Жұмыс уақыты – жұмыс берушінің актілеріне және жеке еңбек шартының талаптарына сәйкес қызметкердің еңбек міндеттерін (функция) атқаратын уақытының ағымы.

Қалыпты жұмыс уақыты (жұмыс аптасының қалыпты ұзақтығы) – бұл қызметкердің санаты мен нақты жұмыс түрі үшін ұжымдық шарттармен, ережелер және заңнамамен  бекітілген жұмыс уақыты немесе жұмыс сағаты.

Қазақстанда Еңбек Кодексіне сәйкес жұмыс уақытының қалыпты ұзақтығы аптасына 40 сағаттан аспауға тиіс. Еңбек шарттарында екіжақтың келісімі бойынша аз жұмыс уақытының ұзқтылығы көзделуі мүмкін. Қызметкерлердің жеке санаттары үшін Кодекспен қысқартылған жұмыс уақытының ұзақтығы белгіленеді.

Аптадағы нақты жұмыс уақытының ұзақтығы – жұмыс орнында өткізген және лауазым мақсаттар мен міндеттердің бір бөлігі болып табылатын өндірістік және өндірістік емес қызметіне кеткен уақытты көрсетеді. Сондай-ақ, қызметкердің өндірістік үдеріспен немесе өндірістің ұйымдастырумен байланысты себептері бойынша әрекет етпеген жұмыс орнында өткізген уақыты жатады.

Статистиканың жұмыс уақытында қолданылатын әдіснамалық негіздер ХЕҰ-ның 10-шы (1962ж.) және 13-ші (1982ж.) Еңбек статистикасының Халықаралық конференциясының қарарымен анықталған. Бұл қарарлар жұмыс уақытының көрсеткіштері бойынша деректердің халықаралық салыстырмалығын қамтамасыз ететін стандартты анықтамаларды үйлестіреді. 13-ші Еңбек статистикасының Халықаралық конференциясында қабылданған қарарлар, сондай-ақ халықтың толық емес жұмыспен қамтылудың түсініктері мен критерийлеріне қатысты болады.

ХЕҰ ұсынған анықтама бойынша «ішінара жұмыспен қамтылғандар деп толық жұмыспен қамтылған қызметкерлерге қарағанда, жұмыс уақытының қалыпты ұзақтығы аз жұмыс істейтін адамдарды айтамыз». Индивидиумның жұмысы белгілі нормативтер немесе оның біліктілік есебінен басқа мүмкін жұмыстың  көзқарасы бойынша қанағаттанарлықсыз болған жағдайда толық емес жұмыспен қамту орын алады. 

Көрінетін толық емес жұмыспен қамтуды өлшеудің екі элементін ажырата алуымыз керек:

а) толық емес жұмыс уақытымен жұмыспен қамтылған тұлғалар саны;

б) көрінетін толық емес жұмыспен қамтудың көлемі (масштабы).

Уақытша толық емес жұмыспен қамту терминінің анықтамасы KILM-12 берілген. Жұмыс міндеттерін атқаруға келіскен және кірісуге дайын тұрған  басқа қызметкердің еңбегінің альтернативті жағдайымен салыстыру бойынша қызметкердің жұмыс сағаты жеткіліксіз болғанда уақытша толық емес жұмыспен қамту пайда болады. Уақытша толық емес жұмыспен қамту және сайма - сай емес еңбек шарты есебінің (бағалары) негізгі мақсаты ретінде жұмыспен қамту мәселелерінің талдау мүмкіндігінің күшеюі болып табылады, сондай-ақ жұмыспен қамтудың толық, тиімді және ерікті жетістіктеріне арналған критерийлерді әзірлейді. 

Жұмыс уақыты көрсеткіштер есебінің әдіснамасы

Жалпы мемлекеттік статистикалық бақылау нысанында мәліметтер көрінісі кезіндегі жұмыс уақыты деп қызметкердің нақты орындаған жұмыс уақытының ұзақтығын айтамыз. Жұмыс уақытының көрсеткіштері қызметкерлердің жұмыс уақытын пайдалану деректерінің есебі негізінде толтырылады. 

Жұмыспен өтелген адам-сағат саны барлық қызметкерлермен нақты жұмыспен өтелген үстемелік, мереке (жұмыс істемейтін) және демалыс (кесте бойынша) күндері жұмыспен өтелген сағаттары, осы ұйымдағы жұмысты негізгі сондай – ақ  қосалқы жұмыс бойынша және қызметтік іссапарлардағы сағаттарды қоса қамтиды. Жұмыспен өтелген адам-сағат санына мыналар жатпайды: қызметкерлердің жыл сайынғы, қосымша және оқу демалыстарда болуы; ауырған уақыты; әкімшіліктің рұқсаты арқылы демалыста болу уақыты; ауысымішілік бос тұрып қалу және басқа жағдайлардағы жұмыста қызметкерлердің жоқ болу уақыты, оған жалақының сақталуы немесе сақталмауы тәуелді емес.

Нақты жұмыс уақыты жөніндегі деректер мыналарды қамтиды:

· қалыпты уақыт кезеңдердегі нақты жұмыспен өтелген сағаттар;

· қалыпты уақыт кезеңіндегі жұмыспен  тыс өтелген сағаттар және әдетте көбірек, жалпы қалыпты мөлшерлемелермен (үстемелік) төленетін уақыты;

· жұмыс орнын дайындау, жөндеу және қызмет көрсету, құралдарды тазалау, кестелер мен есептерді және т.с.с. дайындау үшін жұмыс орнында кеткен уақыт; 

· жұмыста болмаған, көліктің сынуы, келеңсіз жағдай сияқты себептер бойынша жұмыс орнында кеткен уақыттар, сондай-ақ жұмыс орнында орындалмаған жұмысқа кеткен уақыт, бірақ кепілдік берілген еңбек шартына сәйкес төленеді;

· жұмыс орнында демалыс үшін үзілістер (шай, кофе қабылдау) сияқты тиісті қысқа мерзімді демалыс уақыттары. 

Нақты жұмыс уақыты жөніндегі деректер мыналарды қамтымайды:

· төленген, бірақ жұмыс өтелмеген уақыттар, мысалы, жыл сайынғы еңбек демалысы, төленетін мемлекеттік мерекелер, төленетін ауырған уақыты;

· түстенуге арналған үзілістер (тамақ қабылдау);

· жұмысқа бару және жұмыстан келу жолына (сапарға) кеткен уақыт.

Жұмыс уақытын пайдалану жөніндегі деректер кәсіпорындарды (мекемелерді) ағымдық бақылаудың немесе үй шаруашылығын кезеңдік бақылаудың шеңберінде жинақталады. Кәсіпорындарды бақылаудың артықшылығы олар көбінесе тура нәтижелерді береді. Үй шаруашылығының бақылауы халықтың кеңірек қатпарын қамтуға мүмкіндік береді, сондай-ақ индивидтпен бақыланып жасалған жұмыстардың, әсіресе қоса атқару қолданылғандағы сағаттардың жалпы санын айқындайды.

Жұмыс уақытының статистикасы жалақы алатындарды да қамтуы керек. Нақты жұмыспен өтелген сағаттар жөніндегі деректерге дұрысы, кезеңде және қалыпты аптада қамтылған жұмыс күндері санының арақатынасы негізінде мүмкіндігінше бір апта ішіндегі деректерге өзгерістер енгізу.

Бір қызметкерге есептегендегі орташа нақты жұмыспен өтелген сағат саны есептік кезеңде қызметкерлермен жұмыспен өтелген адам-сағат (жиынтық) санын жалпы сол кезеңдегі жұмыс сағаттарының есептелуі бойынша орташа қызметкерлер санына бөлу жолымен есептеледі. 

Бір қызметкерге есептегендегі орташа нақты жұмыспен өтелген сағаттарының саны жөніндегі жеке деректер жұмыс істейтіндердің әрбір санаты бойынша критерийлеріне қарай беріледі. Олар: толық емес жұмыс уақытымен жұмыспен қамтылған тұлғалар; толық  жұмыс уақытымен жұмыспен қамтылғандар; толық  жұмыс уақытымен жұмыс істейтіндер және деректермен қамтылған кезеңде  жұмыста болғандар; кездейсоқ және уақытша қызметкерлер; ерлер мен әйелдер, сондай-ақ жасөспірімдер. 

Жұмыспен қамту мәселелері жөніндегі халықтың ішінара бақылау материалдары бойынша жұмыспен өтелген уақыт санына тәуелді барлық жұмыс істейтін азаматтар мынадай тұлғаларға бөлінеді:

· жұмыс аптасының қалыпты (немесе белгіленген) ұзақтығымен салыстырғанда көбірек сағат жұмыс істегендер;

· жұмыс аптасының қалыпты (немесе белгіленген) ұзақтығымен салыстырғанда аз сағат жұмыс істегендер;

· жұмыс аптасының қалыпты (немесе белгіленген) ұзақтығы сияқты сонша сағат жұмыс істегендер;

· жұмыс аптасында жұмыс істемегендер.

Есептік кезеңде қызметкермен нақты жұмыспен өтелген жұмыс уақытының есебі кәсіпорындармен (жұмыс берушілермен) жүзеге асырылуы керек. Жұмыс уақыты деп -  жеке еңбек шарты талаптарына сәйкес қызметкердің еңбек міндеттерін атқаруына кететін уақытын айтамыз. Үздіксіз жұмыс істейтін ұйымдарда, жеке өндірістерде (цехтарда, учаскелерде, бөлімдерде және жұмыстардың кейбір түрлерінде) өндіріс талаптары бойынша қызметкерлердің осы санаттары үшін белгіленген апта сайынғы жұмыс уақытының ұзақтығы сақталуы мүмкін емес жағдайда жұмыс уақытының жинақталған есебін енгізуге рұқсат етіледі. Осыдан есептік кезеңдегі жалпы жұмыс уақытының ұзақтығы заңнамамен бекітілген аптадағы жұмыс сағаттарының қалыпты санынан аспауы керек. Жұмыс уақытының жиынтық есебін қолдану тәртібі ұжымдық шартпен белгіленеді немесе жұмыс берушінің актілерімен анықталады.

Мерзімнен тыс болып -  Қазақстан Республикасының Еңбек Кодексімен белгіленген мерзімнен тыс жұмыс уақыты ұзақтығының жұмыс сағаттары саналады. Жұмыспен өтелген мерзімнен тыс  сағаттар санына жұмыспен өтелген жұмыс уақытының ұзақтығынан тыс орнатылған сағаттар, демалыс және егер олар үшін басқа демалыс күндері көрсетілмей, мереке (жұмыс істемейтін) күндері жұмыспен өтелген сағаттар, есептеледі. 

Егер кесте бойынша бекітілген жұмыс күнінің ұзақтығы, қалыптыдан артық болғанда, жұмысқа шыққан сандарын қысқарту нәтижесі жағдайында мерзімнен тыс жұмыс уақыты сағатына жатқызылмайды. Жұмыс уақытының жиынтық есебі бар жеке салалы ұйымдарда жұмыс істейтін қызметкерлер үшін өндіріс талаптары бойынша демалыс және мереке (жұмыс істемейтін) күндері (мысалы, көлік, электр стансасы, сумен жабдықтау және т.б.) жұмыстарын тоқтатуға болмайтын, жұмыс уақыты кесте бойынша, демалыс және мереке күндеріне келетіндерге үстеме сағаттары болып саналмайды және жұмыспен өтелген уақыт саны болып есептеледі.

Әкімшіліктің бастамасы бойынша жұмысы өтелмеген қызметкерлерді (бекітілген жұмыс аптасының ұзақтығымен салыстыру бойынша) толық емес жұмыс уақыты жұмысына ауыстыруға байланысты адам-сағат саны жұмыс өтелмеген әрбір қызметкерлермен есептік кезеңде осы себеп бойынша сағаттар саны ретінде анықталады. Есептік кезең ағымындағы жұмыс өтелмеген уақыттың есебі тек нақты жұмыс мүмкін күндер бойынша жүргізіледі (жыл сайынғы, оқу және басқа демалыстарысыз, сырқаты бойынша келмей қалған күндерісіз, демалыс және мереке күндерісіз және т.б.).

Әкімшіліктің рұқсатымен берілген демалыстарының (келмей қалулар) адам-күні саны өндірістің тұрып қалуына байланысты демалыстар (оның ішінде жалақы сақталмайтын) және өздерінің еркі бойынша, сырқатына байланысты еңбекке жарамсыз қағаздарына сәйкес (күнтізбе бойынша жұмыс күндері келетіндер) және Қазақстан Республикасының Еңбек Кодексімен рұқсат етілген басқа да келмей қалулар көрсетілген демалыс (келмей қалу) немесе есептік кезеңде болған әрбір қызметкердің сырқаты күндерінің саны ретінде анықталады. 

Үй шаруашылықтарының тоқсандық бақылауы және кәсіпорындардың ағымдағы бақылауы негізінде есептік кезеңде  жұмыс сағаттарының санына байланысты жұмыспен қамтылғандарды орналастыру жұмыспен өтелген уақыттары жөнінде толық деректер жарияланады, яғни нақты жұмыспен өтелген сағаттар саны бойынша қызметкерлерді топтастыру.

Қызметкерлер қозғалысы

Елдегі экономикалық, саяси және әлеуметтік жағдайларына байланысты еңбек нарығында болып жатқан өзгерістерді көрсететін және еңбек нарығын сипаттайтын жұмыс күшінің қозғалысы маңызды болып табылады. 

Жұмыс күші қозғалысын зерттеу кезінде, оның кәсіби құрамы мен іс түрлерінде құрылымдық өзгерістерінің және қайта орналастыру талдауының болуы маңызды.

Жұмыс күшінің қозғалысы жөніндегі негізгі ақпарат көздері жұмыспен қамту мәселелері бойынша үй шаруашылығын бақылау мәліметтері және ұйымдар мен кәсіпорындардың есептілігі болып табылады. 

Тізімдік құрылымдағы қызметкерлер қозғалысы жұмысқа қабылданғандығы және әртүрлі себептер бойынша шыққан қызметкерлердің тізімдік санының өзгерістерімен сипатталады. Есептік кезеңдегі қызметкерлердің қозғалысы баланс түрінде көрсетілуі мүмкін (3.9):
ТС кб + Қ – В = ТС кс, мұнда                                                                                                                 (3.9)

ТС кб - кезең басындағы қызметкерлердің тізімдік саны 
Қ - есептік кезеңдегі қабылған саны
Ш - есептік кезеңдегі шыққан саны 

ТС кс - есептік кезең соңындағы қызметкерлердің тізімдік саны.
Қабылданғандар санына есептік кезеңде осы ұйымның жұмысқа қабылдау жөніндегі бұйрығымен (үкімімен) есепке алынған тұлғалар жатады. 

Жұмыстан шығарылғандардың санына осы ұйымдағы жұмыстарын қалдырып кеткендердің негіздемесіне байланысты емес (әкімшіліктің немесе қызметкердің бастамасы бойынша еңбек шартын бұзу, екіжақтың келісімі, әскери қызметке шақыру немесе түсу, қызметкердің басқа ұйымға ауысуы, оның келісімі бойынша немесе т.б.), кету немесе бұйрықпен (үкіммен) рәсімделген ауысуына, сондай-ақ өліміне байланысты кеткен барлық қызметкерлер жатады.

Өз еркі бойынша жұмыстан шығарылғандар санына қызметкердің өзінің бастамасы бойынша ұйымнан кеткен, сондай-ақ басқа жерге ауысуы, сырқатына немесе мүгедектігіне байланысты, зейнеткерлік жасына шығуына байланысты өзінің еркі бойынша босатылуы; білім беру мекемесіне қабылдануы және басқа себептермен босатылатын тұлғалар жатады.

Бос орындар – бұл ұйымдағы бос жұмыс орындарының саны (жұмыс берушілерде). Бос жұмыс (ерікті) орындарының саны ұйымға керек және оларды толық жұмыспен қамтумен қамтамасыз етілетін қызметкерлердің санымен көрсетіледі. 

Жаңадан құрылған жұмыс орындарына қабылданғандар санына – қабылданған немесе есептік кезеңдегі жаңадан құрылған жұмыс орындарына (құрылу, ұлғаю, өндірістің қайта құрылу, жұмыстың алмасуының кеңеюінің нәтижелерінде және т.б.) қабылдануы мүмкін қызметкерлердің санымен бейнеленеді.

Жұмыс орны -  еңбек статистикасында қызметкерді жұмыспен қамтумен қамтамасыз ететін өндірістік-технологиялық жағдайлардың жиынтығы ретінде анықталады. Есептің обьектісі ретінде қызметкерлердің нақты саны және жұмыс орындары қарастырылады. ХЕҰ-ның әдіснамасы бойынша жұмыс орындарының жалпы саны, бұл нақты жұмыспен қамтылған қызметкерлердің және есептік кезеңдегі бос жұмыс орындарының жалпы саны болып табылады.

Жұмыс күшінің қозғалысы абсолютті сондай - ақ салыстырмалы көлемдегі (коэффициенттер) көрсеткіштердің көмегімен зерттеледі. Көлемді көрсеткіштер қызмет түрлері, өңірлерде, әртүрлі меншікті кәсіпорындарында қабылданған және босатылған  және т.б. жұмыс күші санаттарына кіретін және шығатын тұлғалар санымен сипатталады. Салыстырмалы көрсеткіштер қызметкерлердің әртүрлі санаттарының құрылымдық және серпінділігі өзгерістерін, қабылдау және босату бойынша қарқындылығын, қызметкерлердің тұрақсыздығын, кадрлардың тұрақтылығын және т.б. сипаттайды. 

Жұмыс күші қозғалысының қарқындылық бағасы келесі салыстырмалы көрсеткіштерді (пайызбен) қолдану арқылы жүргізіледі. Олар: қабылдау бойынша айналым коэффициенті, босатылу бойынша айналым коэффициенті, жұмыс кадрларының тұрақсыздық коэффициенті, жұмыс күшін ауыстыру коэффициенті, құрамның тұрақтылық коэффициенті. 

Қабылдау бойынша айналым коэффициенті – бұл есептік кезең ағымындағы қызметкерлердің тізімдік санына орташа осы кезеңге қабылданғандар санына қатынасы.
                                                                                                                                                            (3.10)
	  АКқ =
	қабылданғандар саны
	*100

	
	кезеңдегі тізімдік саны
	


Босатылу бойынша айналым коэффициенті – есептік кезең ағымындағы қызметкерлердің тізімдік санына орташа осы кезеңге босатылғандар санына қатынасы.

                                                                                                                                                            (3.11)
	АКб =
	босатылғандар саны
	*100

	
	кезеңдегі тізімдік саны
	


Жұмыс күшінің тұрақсыздық коэффициенті – есептік кезең ағымындағы қызметкерлердің тізімдік санына орташа осы кезеңге тұрақсыздық себептері бойынша босатылған қызметкерлердің арақатынасымен анықталады. Тұрақсыздық себептеріне еңбек тәртібін (себепсіз кешігу) бұзуына байланысты және өз еріктері бойынша босатылғандар жатады.
                                                                                                                                                           (3.12)

	ТК =
	тұрақсыздық себептері бойынша босатылғандар саны 
	*100

	
	кезеңдегі тізімдік саны
	


Жұмыс күшін ауыстыру коэффициенті – босатылған қызметкерлердің санына қабылданған қызметкерлер санының қатынасымен сипатталады, яғни босатылған қызметкерлердің қайта қабылданған кадрлармен ауыстырылуы. 

                                                                                                                                                           (3.13)
	АК =
	есептік кезеңде қабылданғандар саны
	*100

	
	есептік кезеңде босатылғандар саны
	


Кадрлардың тұрақтылық коэффициенті – жыл бойы құрам тізімінде тұрған қызметкерлер санының есептік кезең ағымындағы қызметкерлердің тізімдік санына орташа осы кезеңге қатынасы. Жыл бойы жұмыс істегендер жыл басындағы тізімдік санынан қызметкерлер санын анықтауда бір жылда жұмыстан шыққандар және осы жылы қабылданғандар санынан босатылғандардың жалпы саны арасындағы айырмасы шегеріледі.

                                                                                                                                                           (3.14)
	ТК =
	бүкіл есептік кезеңде жұмыс істегендер саны
	*100

	
	 кезең соңында қызметкерлердің тізімдік саны
	


3.5. Жұмыс күшіне (еңбек құны) арналған шығындар құны

Түсініктемелер мен анықтамалар. KILM 17. Сағаттық өтемақылардың құны 

Бұл еңбек нарығының индикаторы қызметкерлер жалдау және оларды еңбегін пайдаланумен байланысты шығындарын талдайды. ХЕҰ анықтамасына сәйкес: «Жұмыс күшіне кеткен шығыстар құны – бұл жұмыс күшін ұстау және пайдаланумен байланысты жұмыс берушінің (кәсіпорынның) шығыстары».

Жұмыс күшіне кеткен шығындар құны бойынша статистикалық байқау жүргізу әдіснамасы жұмыс күшіне кеткен шығыстарды Халықаралық стандарттық жіктелімі және 11-ші Еңбек Статистиктерінің Халықаралық конференциясымен (1966ж., ХЕҰ) қабылданған «Еңбек құны статистикасы туралы қарарында» тұжырымдалған.

Жұмыс күшіне кеткен шығыстарды Халықаралық стандарттар жіктелімінде «еңбек құны» статистикалық түсініктемесіне орындалған жұмысқа ақы төлеу, ақы төленетін, бірақ жұмыс өтелмеген уақытқа арналған төлемдер, сыйақылар және ақшалай сыйлықтар, тамақтануға арналған шығыстар және т.с.с. төлемдер, қызметкерлерді үй-жаймен қамтамасыз ету, әлеуметтік сақтандыру (жәрдемақы төлемдері), кәсіби дайындық, мәдени-тұрмыстық қызмет көрсетулер мен өзге мақсаттарға жұмсалған жеке кәсіпкердің шығыстары. (жұмысшылар үшін жұмыс киімдерін және жаңа қызметкерлерді жалдауға арналған шығыстар), сондай-ақ жұмыс күшіне арналған ұстап қалу сипатындағы салықтарды көрсетеді.

KILM  17. Сағаттық өтемақылар құны халықаралық бәсекеге қабілетті жалғыз фактор болып табылады және таза күйінде пайдаланған кезде алдамшы болуы мүмкін. Алайда, жұмыс бірліктерінің құнын және еңбекті өндіруді қосқанда басқа индикаторлармен тіркескен кезде тиісті өзгерістер бағаланған бәсекеге қабілетті үрдістерінде қажетті болуы мүмкін. Сонымен бірге, жалақы төлемдерімен байланысты емес жұмыс күшіне кеткен шығындар еңбек нарығының икемділігін талқылау кезінде маңызды сұрақ болып табылады.

Осы индикатор үшін өндірістік қызметкерлерге сағаттық сыйлықақылар құны нарықтық айырбастау курсы бойынша АҚШ долларымен көрініс табады,индекстерді салыстыру АҚШ-қа (АҚШ=100) қатынасы бойынша елдер жағдайын көрсетеді. Индикатор, жалақы төлемдеріне байланысты емес жалпы өтемақылық шығыстар бөлігі ретінде бөлген жұмыс күшіне кеткен шығыстарды сондай-ақ жалпы табыстың сомасы және сақтандырудың заңды бағдарламалары бойынша жұмыс берушінің бөлулері, шартты және жеке пайда сызбаларына, (жоспарлар)  еңбекке салықтары, сондай-ақ 1980-2003 жылдары кезеңіне арналған өтемақы құнына тиісті жылдық өзгерістерді көрсетеді.

Жұмыс күшіне (еңбек құны) арналған шығындар құны бойынша кәсіпорындардың зерттеуі

Жалдамалы қызметкерлердің еңбегін пайдаланумен байланысты жұмыс берушілердің шығындарын статистикалық зерттеу экономикалық қызмет түрі, ұйымның көлемі, аумағының, меншік нысаны көлеміне байланысты ұйымның әлеуметтік саясатының ерекшеліктерін көрсетуге мүмкіндік береді.

Байқаудың объектілері кәсіпкерлік қызметпен айналысатын шағын кәсіпорындардан басқа ірі және орта ұйымдарға жататын заңды тұлғалар және олардың жекешеленген бөлімшелері болып табылады. 

Жұмыс күшіне кеткен жұмыс берушінің шығындар құрамына іріктеме статистикалық байқауды жүргізу мақсаты жалдамалы еңбекті пайдалану арқылы ұйымдармен өндірілген шығындардың динамикасы, құрылымы және деңгейі туралы ақпараттарды алу болып табылады.

Жылына бір рет немесе жүйелі емес негізде жүргізілетін шығыстарды (төлемдерді) ескеру үшін жұмыс күшіне арналған шығындарды жан – жақты  зерттеу кезінде байқау кезеңі күнтізбелік жылдың  12 айын яғни әдеттегі есепті жылды қамтиды.

Жұмыс күшін ұстау үшін кеткен шығындар құрамы туралы мәліметтерді жинау 5 жылда бір рет интервалымен (ең аз, бірақ көп емес) болғаны жеткілікті.

Жұмыс күшіне кеткен шығындар баптары және олардың құрамы

Зерттеу бланкісі ХЕҰ ұсынылған Шығыстардың халықаралық жіктеліміне сәйкес шығыстар бағыты бойынша 10 топқа топтастырылған жұмыс күшіне кеткен ұйымның шығыстарын сипаттайтын көрсеткіштерінен тұрады:

‑
жұмыспен өтелген уақыт (тікелей жалақы) үшін еңбекақы;

‑
жұмыс өтелмеген уақыт (жұмыссыз) үшін еңбекақы;

‑
бір жолғы сыйақылар мен сыйлықақылар (төлемдер);

‑
еңбек ақыға  жататын заттай төлемдер;

‑
қызметкерлерді үй-жаймен қамтамасыз ету бойынша ұйымдардың шығыстары;

‑
қызметкерлерді әлеуметтік қорғауға арналған шығыстар;

‑
кәсіби білім беруге арналған шығындар;

‑
мәдени-тұрмыстық қызмет көрсетуге арналған шығыстар;

‑
жоғарыда келтірілген топтар жіктеліміне  жатпайтын шығыстар;

‑
жұмыс күшін пайдаланумен байланысты салықтар.
Жұмыс күшіне кеткен шығындар құрамы бойынша көрсетілген топтар шығындарын екі шағын бөлімдерге біріктіруге болады: тікелей және жанама. Шығыстардың бірінші төрт тобы «тікелей еңбек құнын» сипаттайды және мәні бойынша жалақы қорын құрайды, ал басқалары – жұмыс күшіне кеткен «жанама» шығындар болып есептеледі.

ХЕҰ жіктеліміне сәйкес жұмыс берушінің (ұйымдардың) сол немесе өзге шығындар компоненттеріне жататын жұмыс күшін пайдалану үшін кеткен шығындары екі критерийлерден шыға жүзеге асырылады. Бір жағынан, бұл шығыстар жалдамалы еңбекті пайдалану кезіндегі жұмыс берушілердің нақты ұстап қалулары болуы керек, ал келесі жағынан – «еңбектенушілердің пайдасы» критерийі сақталуы қажет. Яғни, жіктелім қызметкерлердің табысы сондай – ақ жұмыс берушілердің шығыстары ретінде «призма» арқылы жүзеге асырылады.

I. Жұмыспен өтелген уақыт (тікелей жалақы) үшін еңбекақы – жұмыспен өтелген уақытына еңбекақысы және тарифтік мөлшерлемелер бойынша немесе орындалған жұмысының келісілген бағалау бойынша қызметкерлерге есептелген жалақы, өнімдерді сатудан түскен пайызы; заттай еңбекақы ретінде қызметкерлерге берілген тауарлар мен қызметтер құны; ынталандыру сипаттағы төлемдер; еңбек жағдайы және жұмыс тәртібіне байланысты өтемақылық төлемдер; мерзімнен тыс, түнгі уақыттағы және демалыс күндердегі жұмысқа қосымша ақы төлеу; олардың төлемдері және басқа үстемеақылар және төлемдер көздеріне тәуелсіз жүйелік сипаттағы үстемеақылар (сыйлықақылар) мен сыйақылар.

II. Жұмыс өтелмеген уақыт (жұмыссыз) үшін еңбекақы – елдің заңнамасымен қарастырылған жыл сайынғы және қосымша демалыстарға ақы төлеу; білім беретін мекемелерде оқитын қызметкерлерге ұсынылған оқу демалыстарына ақы төлеу; мемлекеттік немесе басқа да белгіленген мерекелерге төлеу; мемлекеттік немесе қоғамдық міндеттерді орындауға арналған төлемдер; жалақының сақталумен жұмыс берушімен ұсынылған басқа да төлемдер және қызметкердің кінәсінен болмаған тұрып қалуларға ақы төлеу.
III. Бір жолғы сыйлықақылар мен сыйақылар (төлемдер) – біржолғы сыйақылар, олардың төлемдер көздерінен тәуелсіз соның ішінде өндірістік нәтижелер; бір жыл бойы жұмыстың нәтижелері бойынша сыйақылар; пайдаланылмаған демалыс үшін ақшалай өтемақылар; барлық немесе қызметкерлердің көпшілігіне берілетін материалдық көмек; табысқа қатысу шегіндегі біржолғы сыйақылар; жыл сайынғы демалыстарға берілетін қосымша төлемдер; ұжымдық шарттар немесе жұмыс берушінің актілерімен анықталатын мадақтаулар мен басқа да бір реттік төлемдер. 

IV. Жалақыға жататын заттай төлемдер – тегін берілетін отын (көмір, газ, электр және т.с.с.) және тамақтану өнімдерінің құнын төлеу (толығымен немесе жарым-жартылай); заттай төлеу тәртібімен берілетін өнімдер құны; субсидияланған немесе тегін үй-жайдың есепті құнын төлеу (толығымен немесе жарым-жартылай); басқа да заттай төлемдер құны. 

V. Қызметкерлерді тұрғын үймен қамтамасыз ету бойынша ұйымдардың шығыстары – қызметкерлерге ақысыз тұрғын үй мен коммуналдық қызметтер немесе олардың ақысыз берілуіне ақшалай жәрдемақылар бойынша шығыстары; қызметкерлердің шығыстарын өтеу тәртібінде, тұрғын жайға және коммуналдық қызметтерге ақы төлеу бойынша республиканың заңнамасында тыс көзделген, ұйыммен төленетін сомалар; ұйымға жатпайтын тұрғын үйлерге арналған шығыстар (жәрдемақылар, субсидиялар және т.с.с.); қызметкерлерді тұрғын үймен қамтамасыз ету бойынша басқа шығыстар.

VI. Қызметкерлерді әлеуметтік қорғауға арналған шығыстар – бұл жалпы сырқаты, еңбекпен зақымдану және жүктілігі және тууы бойынша кәсіби аурулармен байланысты уақытша еңбекке қабілетсіздік, сондай-ақ бала асырап алған әйелдерге (ерлерге) әлеуметтік жәрдемақылар жұмыс берушінің есебінен төленетін сомалар; мемлекеттік әлеуметтік қорларға (әлеуметтік салық) жарналары, еңбек шартын бұзу кезіндегі қызметкерлердің жәрдемақылар (шығу жәрдемақысы) сомасы; жұмыспен байланысты емес (бір реттік тәртіпте) жағдайдағы қызметкерлерге көрсетілетін материалдық көмек; ұйымның есебінен қызметкерлерге көрсетілетін денсаулық сақтау мекемесінің қызметтерін төлейтін шығыстар; қызметкерлерді әлеуметтік қорғауға кететін ұйымның басқа да шығыстары. 

VII. Кәсіби дайындыққа (қызметкерлерге білім беру)арналған жұмыс берушілердің шығыстары – өндірістік қажеттілікке байланысты әр түрлі оқу мекемелерінде өзінің қызметкерлерін ақылы оқытуға жұмсалған шығыстар; ұйымның қаражат есебінен төленетін оқу мекемелерінде оқуға жұмыс берушімен бағытталған студенттер мен оқып жатқандардың стипендияларын, оқу демалыстарын төлеу; кадрды дайындау және қайта дайындауда қызметкерлерге білім беру бойынша кеткен басқа да шығыстар. 

VIII. Мәдени-тұрмыстық қызметтерге (әлеуметтік қызметтер) арналған жұмыс берушілердің шығыстары – бұл  Мәдени – ағарту, сауықтыру және басқа да іс-шараларды  өткізуге жұмсалған ұйым шығыстарының сомасы; жұмыс берушінің қаражатымен қызметкерлерге көрсететін білім, туризм және демалу, денсаулық сақтау ұйымдарының түрлі қызмет түрлеріне ақы төлеу; мектепке дейінгі мекемелердегі балаларды күтіп баққаны үшін қызметкерлер төлемінің орнын толтыру; ұйым қаражат есебінен қызметкерлердің балаларына арналған ойын – сауық іс – шараларына билеттер және сыйлықтар құны; қызметкерлерге да мәдени – тұрмыстық қызмет көрсетулерге арналған басқа да шығыстар 

IX. Жоғарыда келтірілген топтарға жатпайтын жұмыс күшіне кеткен шығыстар – жұмыс орнына және кейін қарай жолақы құжаттар құнын төлеу; тегін берілетін арнаулы киімдер, киім-кешектердің құны немесе төменгі бағалар бойынша оларды сатуға байланысты жеңілдіктер сомалары; берілетін арнайы киімдер, арнайы аяқ-киімдер және жеке қорғаудағы басқа құралдар, емдік-профилактикалық тамақтар құны және т.б; республиканың заңнамасымен тыс көзделген нормалар шегінде қызметтік іс-сапарлар кезіндегі жәрдемақылар; жұмыс берушінің қаржы есебінен өзінің қызметкерлерінің пайдасы үшін ұйыммен жасалған жеке, мүліктік және өзге сақтандыру шарттар бойынша ұйыммен төленетін сақтандыру төлемдері (жарналары); жұмыс күшін ұстауға кеткен басқа да шығыстар.

X. Жұмыс күшін пайдаланумен байланысты салықтар – қызметкерлер саны немесе жалақы қоры салық қоры болып табылатын өңірлік жинау немесе жергілікті арнаулы жинау .Сондай-ақ, бұл топқа шетел жұмыс күштерін тартуға арналған төлемдер жатады.

Жұмыс күшіне кеткен шығыстарды сипаттайтын есепті көрсеткіштер

Барлық көлемді көрсеткіштер келесі бөліністерде әзірленеді:

‑
экономикада барлығы;

‑
республиканың өңірлері бойынша;

‑
экономикалық қызмет түрлері бойынша;

‑
ұйымдардың түрлері бойынша, соның ішінде ірі және орта кәсіпорындар түрлері бойынша.

Әр түрлі топтарда ұсынылған негізгі есепті көрсеткіштер мыналар болып табылады:
‑
бір қызметкерге есептегендегі (теңге) жұмыс күшіне кеткен орташа жылдық шығындары (немесе орташа айлық);
‑
бір нақты жұмыспен өтелген сағатқа (теңге) есептелген жұмыс күшіне кеткен шығындар;
‑
құрылатын компонеттер бойынша (теңге, пайыздар) жұмыс күшіне кеткен шығындар құрылымы;
‑
шығындардың (пайыздар) бір қызметкерге орташа есептегендегі шығындардың жалпы сомасындағы негізгі топтардың үлесі;
‑
бір қызметкерге орташа алғандағы (теңге, пайыздар) құрылатын элемент бойынша жалақы құрылымы;
‑
бір қызметкерге орта есеппен алғандағы (сағат) нақты жұмыспен өтелген сағаттар саны;
‑
жұмыс күшіне кеткен шығындардың жалпы сомасының (теңге, пайыздар) тікелей және жанама шығындарының үлесі.
Бір қызметкерге орта есеппен алғандағы жұмыс күшін ұстау үшін кеткен шығындар – бір жылға орта есеппен алғандағы қызметкерлердің нақты санына жұмыс беруші алып жүретін шығыстардың жалпы сомасын бөлу жолымен есептеледі. 

Еңбек құнының индексі. Еңбек бағасының индексі.

Жұмыс күшін ұстауға кеткен ұйымның шығындар құнын сипаттау үшін еңбек құнының индексі және еңбек бағасының индексі есептеледі.

Еңбек құнының индексі (ЕҚИ) – жұмыс күшін пайдалану және ұстауға кеткен жұмыс берушінің сағаттық шығыстардың өзгерісін сипаттайтын  салыстырмалы көрсеткіш.

мұнда 

LC t
‑ еңбек құнының индексі;

TLC t
‑ уақыт кезеңіндегі t еңбектің жалпы құны; 

TH t
‑ уақыт кезеңінде t жұмыспен өтелген сағаттың жалпы саны;  
Бұл индекс қызметкерлердің қажеттіліктерін қанағаттандыруға тікелей бағытталған, ұйымның шығындар динамикасын анықтауға көмектеседі, оның құрамына қызметкерлер жалақысы, әр түрлі әлеуметтік төлемдер, кәсіби білім беру және мәдени-тұрмыстық қызмет көрсетулер және тағы басқаға жұмсалған шығыстар жатады.

Әлемдік тәжірибеде ЕҚИ оларды бір негізгі экономикалық көрсеткіштері ретінде пайдаланады. Бұл индекс жалдамалы қызметкердің еңбегіне жәрдемақылар үшін кәсіпкердің (жұмыс берушінің) ұстап қалу динамикасының жылдық көрсеткіші ретінде қолданылады. Сол уақытта, ол қосылатын негізгі өтемақылар бойынша, қызметкерлер мен жұмысшылардың жалақысы және қызметкерлерге берілетін жеңілдіктер мен төлемдер әрбір жұмыспен өтелген сағатқа жұмыс берушінің шығындарының үлесі туралы деректермен қамтамасыз етеді.

Еуропалық Одақтың талаптарының бірі жұмыспен өтелген сағат бойынша ЕҚИ деректерін есептеу арқылы пайдалану болып табылады. Яғни, өлшеу бірлігі «сағаттар» болып табылады, себебі бұл сағаттар базалық кезеңге жатқызылуы керек. Салмағын есептеу кезінде базалық жылда жұмыспен өтелген сағаттардың жалпы саны алынады. Базалық салмақтар ұзақ мерзімді кезеңдегі уақыт аралығында өзгермеуі қажет. Еңбек құнының индексі жұмыстың бір сағаттағы еңбек құны үшін Ласперестің индексі ретінде анықталады, жыл бойынша жүйелік байланыспен біріктіріледі және экономикалық қызмет құрылымы негізінде құрылады.

Еңбек құнының индексі экономикалық қызмет түрлері және секторлары бойынша; жұмыс күшіне кеткен шығындардың әр түрлі топтары (бөлімдері) бойынша; маусымдық  және жұмыс күндері тиімділігімен (немесе маусымға түзетулерсіз); әр түрлі базалық кезеңдер мен басқа да топтар бойынша есептеледі.

Еңбек құны жұмыстың сапасы және көлеміне байланысты өзгеруі мүмкін, яғни жеке тұлғаға жатады.

Еңбек бағасы жұмыс беруші қандай да бір  шығыстарды жұмыстардың белгілі бір мөлшерімен ауыстыруға келісуін көрсетеді. Бұл көрсеткіш қызметкердің кәсібімен (лауазымы) байланысты және жұмысқа қатысты.

ХЕҰ әдіснамасына сәйкес Еңбек құнының индексі (ЕҚИ) стандартты сағат бойынша жұмыс берушінің жалпы жылдық міндеттерін қадағалайды. Осы индекстің шығыс бірлігі  болып ақы төленбейтін сағат емес жұмыспен өтелген сағат болып табылады. 

Стандарттық сағаттық бағалар есебі төмендегі формула бойынша жүзеге асырылады:


[image: image3.wmf]0

0

0

)

1

(

H

H

H

H

W

H

H

H

H

p

W

W

TLC

nw

n

nw

g

nw

n

+

-

+

+

-

-

+

=

                                                                      (3.16)

мұнда, 

TLC 
‑ нақты жұмыспен өтелген сағат бағасы:

W
‑ айлық жалақы; W = Wх12/ Hn = сағаттық мөлшерлеме

Hn
‑ бір жылдағы қалыпты жұмыс сағатының саны;

H0
‑ бір жылдағы мерзімнен тыс жұмыспен өтелген сағаттар саны;

Hnw
‑  бір жылдағы жұмыс істемеген сағаттар саны (в Hn енгізілген)

Hn-Hnw+H0
‑  бір жылда нақты жұмыспен өтелген сағаттар саны;

P
‑ мерзімнен тыс мөлшерлемесі, мұнда p (1;

G
‑ демалыс үшін мөлшерлемесі, мұнда 0 ( g( 1.

